
NAXÇIVAN

“Şərqin qapısı”nda  
Naxçıvan muxtariyyəti

Qədim diyarda muxtar qurum yaranmasının 100 illiyi təntənəsi

Fevralın 9-da Naxçıvan şəhərində qədim diyarda Muxtar Respublika 
yaranmasının 100 illiyi münasibətilə təntənəli yubiley mərasimi keçirilib.

Şənlik iştirakçıları əvvəlcə Naxçıvanı 
erməni işğalından xilas etmiş ümummilli 
lider Heydər Əliyevin onu  xalqımıza bəxş 
etmiş şəhərinin baş meydanındakı abidə-
sini ziyarət ediblər. Heykəlin önünə güllər 
düzülüb, Ulu öndərin xatirəsinə dərin eh-
tiram ifadə olunub.

Yubiley təntənəsi Heydər Əliyev Sa-
rayında Azərbaycan Respublikası Prezi-
dentinin səlahiyyətli nümayəndəsi Fuad 
Nəcəfli, Muxtar Respublika Ali Məclis 
sədrinin müavini Anar İbrahimov, Baş na-
zir Səbuhi Məmmədov, digər rəsmi şəxs-
lər və ictimaiyyət nümayəndələri və qo-
naqların iştirakı ilə davam edib. Sarayın 
foyesində Naxçıvan Muxtar Respublikası 
Rəqəmsal İnkişaf və Nəqliyyat Nazirliyi-
nin yubileylə bağlı hazırladığı veb sayt, 
poçt markası, posterlər iştirakçılara təq-
dim edilib. “Şərq qapısı” qəzetinin təşkil 
etdiyi fotosərgidə isə muxtar diyarın zən-
gin təbiətini, çoxəsrlik tarixini və təkrarsız 
abidələrini əks etdirən fotolarnümayiş et-
dirilib.

Mərasimdə Naxçıvan Muxtar Res-
publikasında Azərbaycan Respublikası 
Prezidentinin səlahiyyətli nümayəndə-
si Fuad Nəcəfli çıxış edərək Prezident 
İlham Əliyevin, Birinci Vitse-Prezident 
Mehriban xanım Əliyevanın, baş nazir Əli 
Əsədovun, eləcə də digər rəsmi şəxslə-
rin muxtar respublikanın 100 illik yubileyi 
münasibətilə təbriklərini çatdırıb.

Əlamətdar yubileyin Azərbaycanın 
ərazi bütövlüyünün və suverenliyinin tə-
min edildiyi bir şəraitdə qeyd olunmasını 
xüsusi xoşbəxtlik kimi dəyərləndirən Fuad 
Nəcəfli Prezident İlham Əliyevə yenidən 
Azərbaycan Respublikasının Prezidenti 
seçilməsi münasibətilə Muxtar Respubli-
ka ictimaiyyətinin təbrikini səsləndirib, ali 
dövlətçilik fəaliyyətində ona yeni uğurlar 
arzulayıb. Səlahiyyətli nümayəndə “Nax-
çıvan Muxtar Respublikasının 100 illik yu-
bileyinin keçirilməsi haqqında” Prezident 
sərəncamına əsasən bu il sislsilə tədbir-
lərin keçiriləcəyini diqqətə çatdırıb.  

Fuad Nəcəfli muxtariyyət tarixinə 
nəzər salaraq vurğulayıb ki, 1921-ci ildə 
Naxçıvanın muxtar respublika statusunda 
Azərbaycanın tərkibində qalmasını şərt-
ləndirən 2 mühüm beynəlxalq sənəd – 
Moskva və Qars müqavilələri imzalanıb. 
Bununla  muxtariyyətin əsasları, eyni za-
manda, Naxçıvan Muxtar Respublikası-
nın ərazisi təsdiq olunub, onun beynəlxalq 
müqavilələrlə qorunan toxunulmazlıq 
hüququ təsbit edilib. 1921-ci ilin martında 

Naxçıvan Sovet Sosialist Respublikası, 
1923-cü il iyunun 16-da Naxçıvan diyarı 
təşkil olunub. Nəhayət, 1924-cü il fevralın 
9-da Azərbaycan SSR Mərkəzi İcraiyyə 
Komitəsinin dekreti ilə Naxçıvan diyarı 
Naxçıvan MSSR-ə çevrilib.

Qeyd edilib ki, 1990–1993-cü illərdə 
mummilli liderin Naxçıvanda yaşayıb 

fəaliyyət göstərməsi bu torpağı erməni 
işğalından, muxtariyyəti isə ləğv olunmaq 
təhlükəsindən xilas edib. Ulu öndər rəh-
bərliyi ilə 1990-cı il noyabrın 17-də keçi-
rilən Naxçıvan parlamentinin iclasında 
müstəqil dövlətçilik tariximizlə bağlı mü-
hüm qərarlar qəbul olunub. Həmin iclas-
da muxtar respublikanın adından “sovet, 
sosialist” sözləri çıxarılıb, Ali Sovetin adı 
dəyişdirilib Ali Məclis adlandırılıb. Azər-
baycan Xalq Cümhuriyyətinin üçrəngli 
bayrağı isə Naxçıvan Muxtar Respublika-
sının dövlət bayrağı kimi qəbul olunub və 
onun Azərbaycan Respublikasının dövlət 
bayrağı kimi qəbul edilməsi barədə res-
publika parlamenti qarşısında vəsatət 
qaldırılıb. Azərbaycan müstəqillik əldə 
etdikdən sonra mummilli lider Heydər 
Əliyevin 1999-cu il 4 fevral tarixli fərmanı 
ilə Naxçıvanın 75 illik yubileyi geniş qeyd 
olunub.

Daha sonra bildirilib ki, 2003-cü ildən 
etibarən Prezident İlham Əliyevin rəhbər-
liyi ilə ölkəmizin digər bölgələri kimi, Nax-
çıvan Muxtar Respublikasında da mühüm 
infrastruktur tədbirləri həyata keçirilib, so-
sial-iqtisadi inkişaf təmin edilib, muxtar 
respublikanın müdafiə potensialı güclən-
dirilib. lkə başçısının müvafiq sərən-
camları ilə Naxçıvan Muxtar Respublika-
sının 80, 85 və 90 illik yubileyləri dövlət 
səviyyəsində geniş qeyd olunub. 100 illik 
yubileylə bağlı sərəncamda isə Naxçıvan 
Muxtar Respublikasının yaranması Azər-
baycanın siyasi tarixinin mühüm əhəmiy-
yətli hadisəsi kimi yüksək qiymətləndirilib.

2020-ci ildə 44 günlük Vətən Mühari-
bəsində tarixi ədalətin bərpa olunmasında 
və 2023-cü il sentyabrın 19-20-i tarixlə-
rində Qarabağda həyata keçirilən lokal 
xarakterli antiterror tədbirlərində Naxçıva-
nın igid oğulları şanlı əfər salnaməmizə 
parlaq səhifələr yazıblar. Beləliklə, istər 
tarixi qələbəmiz, istərsə də dövlətimi-
zin suverenliyinin onun bütün ərazisində 
bərpa olunması regionda yeni reallıqlar 
yaratmaqla bərabər, əngəzur dəhlizinin 
açılması perspektivində Naxçıvan Muxtar 
Respublikasının ölkəmizin digər bölgələri 
ilə quru əlaqəsini də təmin edəcəkdir. 

lkə Prezidentinin diqqət və qayğı-
sının nəticəsi olaraq Naxçıvanda müasir 
idarəetmə modelinin tətbiqi, aparılan ins-
titusional islahatlar, nəqliyyat imkanları-
nın genişləndirilməsi, Azərbaycanda ətraf 
mühitin mühafizəsinə yönəlmiş fəaliyyəti 
çərçivəsində muxtar respublikanın yaşıl 
enerji zonası elan olunması, bütün bun-
ların yekunu olaraq isə “Naxçıvan Muxtar 
Respublikasının sosial-iqtisadi inkişafına 
dair 2023–2027-ci illər üçün Dövlət Proq-
ramı”nın qəbul olunması Naxçıvanda 
yeni inkişaf mərhələsinin əsasını qoyub.

Səlahiyyətli nümayəndə Fuad Nəcəf-
li 100 illik yubileyin dövlət səviyyəsində 
qeyd olunması ilə bağlı verdiyi sərənca-
ma görə Prezident İlham Əliyevə bir daha 
minnətdarlığını bildirib, muxtar respublika 
əhalisini təbrik edib.

Naxçıvan Muxtar Respublikası Ali 
Məclisi sədrinin müavini Anar İbrahimov 
çıxışında bildirb ki, dövlət başçısının 
sərəncamda Naxçıvan Muxtar Respubli-
kasının “yaradılması” deyil, məhz “yaran-
ması” ifadəsini işlətməsi onun Naxçıva-
nın muxtariyyət statusunu qazanmasını 
kiminsə, ya da kimlərinsə fəaliyyəti deyil, 
bütövlükdə tarixi və siyasi proseslərin 
məntiqi davamı kimi qiymətləndirməsinin 
təzahürüdür. Naxçıvan Muxtar Respub-
likasının Baş naziri Səbuhi Məmmədov 
qədim, zəngin, çoxəsrlik tarixə, mədə-
niyyətə, dövlətçilik ənənələrinə malik və 
“Şərqin qapısı” adlandırılan Naxçıvanın 
keçdiyi çətin, eyni zamanda şərəfli inkişaf 
yolundan bəhs edib. 

Azərbaycan Milli Elmlər Akademiya-
sının Prezidenti İsa Həbibbəylinin, Naxçı-
van Dövlət Universitetinin rektoru Elbrus 
İsayevin və Azərbaycan Milli Elmlər Aka-
demiyasının müxbir üzvü, Əməkdar elm 
xadimi Hacıfəxrəddin Səfərlinin çıxışla-
rında qeyd edilib ki, mummilli lider Hey-
dər Əliyevin siyasi xəttinin layiqli davam-
çısı Prezident İlham Əliyev Azərbaycanın 
ayrılmaz tərkib hissəsi olan Naxçıvan 
Muxtar Respublikasının inkişafına hər 
zaman böyük həssaslıqla yanaşıb. Döv-
lət başçısı zəngin mədəniyyətə, çoxəsrlik 
dövlətçilik ənənələrinə malik bu qədim 
diyarın muxtariyyət tarixinin öyrənilməsi-
nin və təbliğinin  zəruriliyini mühüm vəzifə 
kimi qarşıya qoyub. 

Sonra Naxçıvan Muxtar Respublika-
sının yaranmasının 100 illiyinə həsr olun-
muş videoçarx və Naxçıvan Televiziya-
sının hazırladığı “Ulu torpaq, Ulu öndər” 
filmi nümayiş etdirilib.

Təntənəli mərasim bədii hissə ilə da-
vam edib.

X Q

Qədim türk yurdu – 
Azərbaycanın ayrılmaz hissəsi

Naxçıvan Muxtar Respublikasının 100 illik yubileyinin qeyd edilməsi barədə 
Prezident İlham Əliyevin 2023-cü il dekabrın 30-da imzaladığı sərəncamda de-
yilir: “2024-cü il fevralın 9-da Naxçıvan Muxtar Respublikasının yaranmasının 
100 ili tamam olur. Naxçıvan diyarı Azərbaycanın çoxəsrlik zəngin keçmişində 
layiqli yer tutmuş, ictimai-siyasi və elmi-mədəni həyatında özünəməxsus rol 
oynamışdır... Strateji mövqeyi ilə seçilməsi tarixən Naxçıvanı vaxtaşırı gərgin 
siyasi mübarizələr meydanına çevirsə də, bu diyar qarşılaşdığı bütün sınaqları 
qətiyyətlə dəf etmişdir.”

Doğrudan da, Naxçıvan elə bir stra-
teji ərazidə yerləşmişdir ki, həm qonşu, 
həm də böyük dövlətlərin həmişə maraq 
dairəsində olmuşdur. Ona görə də bu di-
yar çox çətin sınaqlarla qarşılaşmış və 
mürəkkəb tarixi inkişaf yolu keçmişdir. 
Xüsusilə, XIX əsrin 20-ci illərində ermə-
nilərin bu bölgəyə köçürülməsi yerli azər-
baycanlıları faciələrlə qarşılaşdırmış və 
soyqırıma məruz qoymuşdur.

Rusiyada monar iyanın süqutu
XX əsrin əvvəllərində Rusiya impe-

riyasının dağılması, siyasi həyatda yeni 
müstəqil dövlətlərin yaranması Naxçıvan 
diyarının da taleyində dərin iz buraxmış-
dı. Rusiyada çarizm devrildikdən sonra 
imperiyanın əksər əyalətlərində olduğu 
kimi, Naxçıvan diyarında da ikihakimiy-
yətlilik meydana gəlmişdi.

Fevral inqilabı keçmiş Rusiya impe-
riyasının bütün ərazilərində, o cümlədən 
Naxçıvanda da tamamilə yeni siyasi 
şərait yaratdı. 1917-ci il martın 9-da di-
yarda mülki hakimiyyət yeni yaradılmış 
Xüsusi aqafqaziya Komitəsinə verildi. 
Bu Komitə Cənubi Qafqazda mülki işləri 
idarə etmək üçün təsis edilmişdi, ancaq 
qanunvericilik hüququna malik deyildi. 
X K-in sədri V.A.Xarlamov, üzvləri isə 
M.Y.Cəfərov, K.Abaşidze, M.Papacanov 
və A.Çxenkeli idi. X K-in 1917-ci il 26 ap-
rel və 18 iyun tarixli qərarları ilə Naxçıvan 
diyarına iki müvəkkil (B.Maqsudov, Mxi-
taryants) təyin edildi.

Naxçıvan, Culfa və Ordubad şəhərlə-
rində Müsəlman və Erməni milli komitələ-
ri yaradıldı. Bu komitələr faktiki olaraq 
yerli idarəetmə funksiyalarını yerinə ye-
tirməyə başladılar. Eyni zamanda, onlar 
öz silahlı qüvvələrini yaratmaq məqsədilə 
əhali arasında fəali iş aparırdılar.

1917-ci il noyabrın 11-də Tiflisdə ke-
çirilən müşavirədə gürcü menşevikləri, 
Azərbaycan müsavatçıları, erməni daş-
nakları və sağ eserlərin nümayəndələri 
Rusiya bolşevik hökumətini tanımaqdan 
imtina etdilər. Belə qərar qəbul edildi ki, 
Müəssisələr Məclisi tərəfindən hakimiy-
yət məsələsi həll edilənə qədər regionu 
idarə etmək üçün aqafqaziya hökuməti 
yaradılsın. Noyabrın 15-də aqafqaziya 
Komissarlığı yaradıldı. Gürcü menşe-
viki E.P.Gegeçkorunin rəhbərlik etdiyi 
hökumətdə 10 komissarlıq təsis edildi. 

aqafqaziya Komissarlığının əsas fəaliy-
yət istiqamətlərindən biri regionu bolşevik 
Rusiyasından ayırmaq və Osmanlı Tür-
kiyəsi ilə münasibətləri nizamlamaqdan 
ibarət idi.

aqafqaziya Komissarlığının yaradıl-
ması ilə Naxçıvanın inzibati idarəçiliyində 
əsaslı dəyişiklik baş vermədi. Diyarda 

aqafqaziya Komissarlığının müvəkkilliyi 
fəaliyyət göstərsə də, yerlərdə əsas haki-
miyyət yenə də Milli Komitənin əlində idi. 
Naxçıvan şəhərində isə Qarışıq Komitə 
fəaliyyət göstərirdi.

Ərzincan barışı imzalandıqdan son-
ra (1917, 18 dekabr) rus qoşunları Cə-
nubi Qafqazı, eləcə də Naxçıvanı tərk 
etdi. Onların malik olduqları silah-sur-
satı erməni daşnakları ələ keçirdi. Yerli 
azərbaycanlılarla müqayisədə ermənilər 
kifayət qədər silah-sursat üstünlüyünə 
malik oldu. Rus komandanlığı erməniləri 
silahlandırdığı halda, müsəlmanlara silah 
verməkdən imtina edirdi.

Yaranmış şəraitdən istifadə edən 
ermənilər öz qonşularından torpaqlar 
qoparmağa çalışırdılar. Ermənlərin bu 
niyyətlərində Naxçıvan torpaqlarının ələ 
keçirilməsi ilk planda idi. Bu məqsəd-
lə 1918-ci ilin əvvəllərindən başlayaraq 
daşnakların silahlı dəstələri Naxçıvana 

basqınlar etmiş, çoxlu dinc əhalini öldür-
müşdü.

Osmanlı komandanlığı ermənilərin 
törətdikləri vəhşiliklərin davam etdirildiyi-
ni daşnaklara xatırladıb türk ordusunun 
müsəlmanların öldürülməsi təqdirində 
sadəcə müşahidəçi olmayacağını bildirdi. 
Türkiyə silahlı qüvvələrinin Qafqaz ordu-
su Baş komandanı Mehmed Vehib paşa 
öz ordusuna hücum əmri verdi. Osmanlı 

ordusunun bütün cəbhə boyu irəliləmə-
si fevralın 23-də aqafqaziya Seyminin 
açılmasına kimi davam etdi. 1918-ci il 
fevralın 23-də aqafqaziya Komissarlı-
ğının əvəzinə yeni orqan – aqafqaziya 
Seymi yaradıldı. Həmin il aprelin 22-də 

aqafqaziya Seymi müstəqil aqafqaziya 
Federativ Respublikasının yaradılması 
haqqında qərar qəbul etdi. A.Çxenkelinin 
başçılığı altında 12 nəfərdən ibarət yeni 
hökumət yaradıldı.

ənubi afqazda  
müstəqillik dalğası

Cənubi Qafqaz bölgəsində baş ver-
miş hadisələr son nəticədə aqafqaziya 
Federasiyasının süqutu və üç müstəqil 
dövlətin - Azərbaycan, Gürcüstan və Er-
mənistan (Ararat) respublikalarının ya-
ranması ilə nəticələndi. Azərbaycanın 
müstəqil dövlət elan edilməsi Naxçıvan 
əhalisində müəyyən ümidlər yaratdı. Nax-
çıvan diyarının qarşılaşdığı problemləri 
həll etmək və çətinlikləri aradan qaldır-
maq üçün istər yerli əhali və onun başçı-
ları, istərsə də Azərbaycan Xalq Cümhu-
riyyətinin hökuməti tərəfindən müəyyən 
işlər görülmüş, ermənilərin ərazi iddiala-
rının və etnik təmizləmə siyasətinin re-
allaşdırılması istiqamətində ilkin cəhdləri 
dəf edilmişdi.

Erməni tərəfin Azərbaycan xalqına 
qarşı düşmənçilik siyasəti aparmasına 
baxmayaraq, Azərbaycan Milli Şurası 
əzəli Azərbaycan şəhərini–İrəvan şəhəri-
ni onlara paytaxt kimi güzəşt edilməsinə 
razılıq verdi. Azərbaycan hökuməti bu 
güzəştə getməklə Ermənistanın Azərbay-
cana qarşı torpaq iddialarından əl çəkə-
cəyini zənn edirdi. Bu xeyirxahlıq erməni 
tərəfini yeni-yeni ərazi iddiaları irəli sür-
məkdən çəkindirmədi. Ermənistan hö-
kuməti bütün İrəvan quberniyasını, Qars 
vilayətini, Tiflis və Yelizavetpol quberni-
yalarının bir hissəsini özünün ayrılmaz 
hissəsi elan edərək, əhalisinin 62,5 faizi 
azərbaycanlılar olan Naxçıvana da iddia 
etdiyini bəyan etdi.

İrəvanı siyasi mərkəz kimi Ermənis-
tana vermək məcburiyyətində olan Azər-
baycan nümayəndələri şəhəri bu şərtlə 
güzəştə getməyə razı oldular ki, ermə-
nilər Yelizavetpol quberniyasının bir his-
səsinə, yəni Qarabağa, eləcə də İrəvan 
quberniyasının Naxçıvan diyarına olan 
iddialarından imtina etsinlər.

Osmanlı dövləti nümayəndələri ilə Ba-
tumda aparılan danışıqlarda türk heyəti 
Azərbaycan torpaqları hesabına ermə-
nilərin lehinə bir sıra ərazi güzəştlərinə 
gedərək İrəvan şəhərinin də daxil olduğu 
Yeni Bəyazid və Eçmiədzin bölgələrindən 
ibarət Ermənistan dövlətinin yaradılma-
sını təsdiqlədi. 4 iyun 1918-ci il tarixində 
imzalanmış Batum müqaviləsinin şərtlə-
rinə görə Ermənistan Respublikası Cənu-
bi Qafqazda 9 min kv.km əraziyə malik bir 
dövlət oldu.

( rd  var)

Prezident Kitabxanasının elektron  
Naxçıvan layihəsi yenilənib

Azərbaycan Respublikası Prezidentinin İşlər İdarəsinin 
Prezident Kitabxanasında Azərbaycan və ingilis 
dillərində yaradılan və  yerləşdirilən “Naxçıvan Muxtar 
Respublikası–100” elektron layihəsi yeni materiallarla 
zənginləşdirilib.

Kitabxanadan bildirilib ki, Naxçıvan Muxtar Respublikasının 
yaranmasının 100 illik yubileyinin qeyd edilməsi ilə bağlı prezi-
dent sərəncamına uyğun olaraq yaradılan elektron layihə 7 əsas, 
47 alt bölmədən ibarətdir. Bölmələrdə Naxçıvanın həm qədim 
dövrlərinə, həm də muxtar respublikanın yaradılmasına gətirib 
çıxaran hadisələr barədə, eləcə də müasir dövrə dair sənədlər 
toplanıb. Yarımbölmələrdə Naxçıvanın müxtəlif dövrlərdəki in-
zibati-ərazi və idarəetmə forması barədə sənədlərlə, həmçinin 
Prezident Kitabxanasının əməkdaşları tərəfindən tərtib edilmiş 
Naxçıvan tarixinin xronologiyası ilə də tanış olmaq mümkündür.

Layihədə mummilli lider Heydər Əliyevin Azərbaycanın 
dövlət başçısı olduğu dövrlərdə və Prezident İlham Əliyevin son 
20 ildə Naxçıvan Muxtar Respublikasına səfərlərinin xronologi-
yası tərtib edilib. Eyni zamanda, onların Naxçıvanda keçirdikləri 
müxtəlif görüşlər və iştirak etdikləri tədbirlərdəki çıxışlarının tam 
mətnləri təqdim olunur.

İstifadəçilərə Naxçıvanın tarixinə, iqtisadiyyatına, mədə-
niyyətinə və incəsənətinə dair müxtəlif dillərdə 130 fundamen-
tal elektron kitab və dövri mətbuatda dərc edilmiş 600 seçmə 
məqalənin tam mətni təqdim olunur. Biblioqrafiya bölməsində 
Naxçıvana dair operativ informasiya ilə maraqlanan oxucular 
üçün Prezident Kitabxanasının fondunda olan 440 kitabın, 188 
avtoreferatın və dövri mətbuatda dərc edilmiş 2900 məqalənin 

biblioqrafik təsvirləri verilib.
Kitabxananın oxu salonunda isə “Naxçıvan Muxtar Respub-

likası–100” kitab sərgisi təşkil olunub.

